
O presente proxecto consta dunha plantación de chopos no concello coruñés 
de Arzúa a cal ocupa unha extensión total de 35,4 Ha. A finalidade desta 
plantación é a de obter biomasa para fins enerxéticos. A razón fundamental da 
elección deste proxecto é a oportunidade de mercado que as enerxías 
renovables de materia lignocelulósica están a ofrecer gracias a transición 
enerxética ligada á descarbonización da economía, que pretende eliminar este 
mineral da produción eléctrica baseado nas enerxías alternativas e limpas.  

 

A plantación levarase a cabo a partir da 
unificación das parcelas 220, 188, 219 do 
polígono 505 e da parcela 251 do polígono 
511, todas elas pertencentes a un único 
propietario local. Ademais da plantación 
levarase a cabo á construción dunha pequena 
explanada que fará de secadoiro para a estela.  

 

As plantas distribuiranse no terreo con un marco de plantación de 3 metros 
entre filas e 1 metro entre plantas, deixarase unha distancia de 2 metros 
respecto do borde da finca dende a pista para facilitar as labores de 
mantemento e aproveitamento así como en cumprimento coa lexislación 
vixente (Lei 3/2007, de 9 de abril, de prevención e defensa contra incendios 
forestais de Galicia ; Lei 7/2012, de 28 de xuño, de montes de Galicia). 

 

Para a determinación do cultivo realizouse un estudo de 
alternativas onde a especie seleccionada foi a Populus x 
euroamericana concretamente o clon I-214. As variables 
analizadas para a selección do cultivo foron entre outras 
as esixencias do cultivo no territorio seleccionado así 
como o poder calorífico, propiedade fundamental neste 
tipo de explotacións. 

 

PARQUE DE ESTELAS 

PLANTACIÓN 

O aproveitamento realizarase 
cada 5 anos agardando 
rendementos de produción 
medios de biomasa de 50  
toneladas hectárea e ano. 
Con estes valores o proxecto 
resultará tecnicamente viable 
e economicamente factible 


